
Зараўноўванне паверхні адбывалася пе ра важ на 
пас ля вылепкі пасудзін. Радзей вонкавая па верх ня  
раз раў ноў ва ла ся ў працэсе лепкі, яшчэ бу ду чы плас-
тыч най, і на ёй з’яўляліся глыбокія, выразныя сля-
ды загладжвання. Гэта сляды працы спецыяльным 
інструментам кшталту лапаткі (мал. 9: 4, 7 ) ці ба-
ра зён кі ад вертыкальных пацягненняў пальцамі 
(мал. 8: 8, 12 ). На шэрагу фрагментаў бачныя сляды 
змочвання, а часам – ангабіравання вадкай глінай, 
пасля якога на паверхні заставаліся характэрныя 
хва ліс тыя ра гі (мал. 6: 20 ). Ангоб таксама вы раў ноў-
ваў ся пацягваннямі пальцаў у пэўным кі рун ку: га-
ры зан таль на (мал. 7: 5  ), вертыкальна (мал. 7: 4 ) або 
ў розных напрамках, напрыклад га ры зан таль ны мі 
пацягваннямі па максімальным пашырэнні ту ла-
ва і вертыкальна па астатняй паверхні (мал. 8: 1 ),  
чым таксама дасягаўся пэўны эстэтычны эфект. Без 
спецыяльных даследаванняў цяжка ацаніць, на-
коль кі распаўсюджана было ангабіраванне пры фі-

наль най даводцы паверхні. Характэрныя трэ шчын-
кі і  сколы, якія назіраюцца на шэрагу абломкаў 
(мал. 8: 2, мал. 9: 18 ), сведчаць пра тое, што ангоб 
вы ка рыс тоў ваў ся шырэй, чым можна меркаваць 
толь кі на падставе слядоў яго разгладжвання.

Другім паводле распаўсюджанасці спосабам да-
вод кі паверхні кухоннага посуду з’яўляецца штры-
ха ван не  – апрацоўка з  дапамогай пучкоў раслін-
ных валокнаў. Як сведчыць адзін з апісаных вышэй 
аб лом каў мілаградскага гаршка, частка посуду са 
штрыхоўкай можа належаць да ранняга жалезнага 
веку. Але знаходкі, якія можна ўпэўнена аднесці да 
гэтай эпохі, адзінкавыя, таму доля штрыхаванага 
по су ду ў  гарызонце рымскага часу не павінна іс-
тот на скараціцца – яна складае каля 6–7 %. 

Штрыхоўка наносілася пераважна на вонкавую, 
радзей на ўнутраную паверхню гаршкоў (5 аб лом - 
каў) (мал. 9: 30). Адзначаюцца таксама чатыры вы-
пад кі штрыхавання з абодвух бакоў. Калі такім чы-

Мал. 7. Фрагменты ляпнога глінянага посуду з даследаванняў 2018 г. на селішчы Яскавічы-1 (1–7)
Fig. 7. Fragments of the hand-made clay pottery from the research on Jaskavičy-1 settlement, 2018 (1–7)


